
Предлог-насоки за граѓански ориентирaно управување и решавање на проблемите на РЈА на локално ниво
1. Вовед
1.1 Историјат и контекст
Насоките се изработени и се спроведуваат во рамките на проектот „Овозможување на реформа на јавната администрација во Западен Балкан – WeBER 3.0“. WeBER 3.0 е регионален проект што ќе трае три и пол години, финансиран од ЕУ и кофинансиран од Австриската агенција за развој, а ќе се спроведува од февруари 2023 до јули 2026 година од страна на членовите[footnoteRef:1] на Мрежата Мисли за Европа (Think for Europe Network - TEN) и Центарот за истражување во јавната администрација (KDZ) од Виена. WeBER 3.0 претставува трет последователен грант на ЕУ во рамките на најголемата регионална иницијатива предводена од граѓанското општество за следење на реформите во јавната администрација (РЈА) во Западен Балкан (ЗБ), иницијативата WeBER,[footnoteRef:2] којашто беше започната во 2015 година. Проектот се спроведува во сите шест земји од Западен Балкан, а неговите активности се поддржани од министерствата или канцелариите задолжени за РЈА од секоја од земјите земја (соработници на проектот), СИГМА/ОЕЦД[footnoteRef:3] и Регионалната школа за јавна администрација (ReSPA).  [1:  Центар за европски политики (CEP) Белград - координатор на проектот; Институт за европски политики (ЕПИ) Скопје; Институт Алтернатива (ИА) Подгорица; Институт за демократија и медијација (IDM) Тирана; Иницијатива за надворешна политика на БиХ (FPI BH) Сараево; Група за правни и политички студии (GLPS) Приштина. ]  [2:  Проектите WeBER (2015 – 2018) и WeBER 2.0 (2019 – 2023) пред сè финансирани од ЕУ и Проектот WeBER Плус (2023 – 2024) финансиран од SMART Balkans и норвешкото Министерство за надворешни работи. Повеќе информации за WeBER можете да најдете на: www.par-monitor.org. ]  [3:  СИГМА (Поддршка за подобрување на владеењето и управувањето) е заедничка иницијатива на ОЕЦД и Европската Унија. Нејзината клучна цел е да ги зајакне темелите за подобрено јавно управување, а со тоа и да го поддржи социоекономскиот развој преку градење на капацитетите на јавниот сектор, подобрување на хоризонталното управување и подобрување на дизајнот и спроведувањето на реформите во јавната администрација, вклучително и правилно утврдување на приоритетите, редоследот и буџетирањето.] 

Општата цел на WeBER 3.0 е дополнително да ги поттикне граѓанските организации (ГО) да придонесат за потранспарентни, поотворени, поодговорни администрации во регионот на ЗБ кои во фокусот ќе ги имаат граѓаните, а со тоа и поусогласени со ЕУ. Тоа придонесува за зајакнување на партиципативната демократија преку овозможување делотворно учество на граѓанските организации од ЗБ и поддршка на инклузивен ангажман на граѓаните во следењето на резултатите од процесите на РЈА на сите нивоа, во согласност со барањата на ЕУ (начелата на СИГМА/ОЕЦД). WeBER 3.0 ја истакнува клучната улога на граѓанското општество во градењето здрави демократии преку зајакнување на граѓанските организации за да станат сигурен партнер на владите во процесот на пристапување кон ЕУ. Со обезбедување на континуитет во оценката на напредокот на реформите спроведени од страна на локалните актери на граѓанското општество, WeBER 3.0 со неговиот производ-темелник, Мониторот за РЈА за Западен Балкан, ќе продолжи да ги води владите во регионот кон успешно пристапување и членство во ЕУ. Граѓанските организации наоружани со докази и знаење заземаат централно место на патот на регионот кон ЕУ и обезбедуваат владите да не спроведуваат реформски процеси само за да се квалификуваат за членство во ЕУ, туку и за да го подобрат животот на граѓаните.   
1.2 Целта на Насоките 
Насоките се развиени за да бидат имплементирани од страна на ГО на локално ниво поддржани во рамките на инструментот на WeBER3.0 за мали грантови. Неговото спроведување ќе придонесе за постигнување на следната специфична цел на проектот: Да се зајакне вклученоста на малите и други локални граѓански организации во РЈА на локално ниво и вклученоста на граѓаните во РЈА.  
Насоките кои во фокусот ги имаат граѓаните и кои се спроведуваат на ниво на локалната самоуправа имаат за цел да создадат инклузивен пристап за решавање на прашањата во областите на одлучувањето, формулирањето на политики и испораката на услуги.  Примената на насоките поттикнува партиципативен пристап за решавање проблемите во локалните заедници преку соработка, што води до поинформирани, поинклузивни и поодржливи решенија. Нивното спроведување треба да придонесе за реформирање на административните процеси заради подобрување на ефикасноста и транспарентноста преку поттикнување на граѓаните да се вклучат во идентификувањето на проблемите, предлагањето на реформи и следењето на нивното спроведување. 
Целта на насоките кои во фокусот ги имаат граѓаните заради решавање на прашањата поврзани со локалното владеење и РЈА е да се даде приоритет на потребите, преференците и аспирациите на граѓаните во процесите на одлучување и спроведување на реформите. Таа се стреми да ги зајакне и вклучи граѓаните како активни учесници во обликувањето на насоката и резултатите од реформите на јавната администрација, а со тоа поттикнувајќи и потранспарентен и поотчетен систем на управување што подобро реагира. Спроведувањето на насоките треба да доведе до идентификување на предизвици специфични за контекстот и кокреирање на приспособени решенија кои ефикасно се осврнуваат на локалните потреби. Ставајќи ги граѓаните во центарот на реформските активности, насоките се стремат да градат доверба, да ја подобрат легитимноста и на крајот да го подобрат севкупниот квалитет на јавната администрација и испораката на услуги.
1.3 Опсегот и целната публика
Опсегот на насоките вклучува, но не е ограничен на, иницијативите што се занимаваат со: 
1. Формулирање на локални политики: Иницијативи што бараат вклучување на граѓаните во развивањето и разгледувањето на конкретна локална политика преку вклученост и водење на нивното учество во јавните консултации. 
2. Партиципативно буџетирање: Иницијативи за промовирање на учество на граѓаните во распределбата на локалните буџети. Тие вклучуваат вклученост на граѓаните во процесот на планирање на буџетот, при што приоритет се дава на потребите на заедницата и се обезбедува транспарентност во одлуките за буџетот.
3. [bookmark: _Hlk146824401]Подобрување на испораката на услуги: Иницијативи кои имаат за цел да го подобрат квалитетот и достапноста на јавните услуги. Тие би можеле да вклучуваат собирање повратни информации од граѓаните за постојните услуги, идентификување области за подобрување и соработка со граѓаните со цел заедничко креирање на поефикасни механизми за испорака на услуги.
4. Локален просторен, економски и социјален развој: Иницијативи кои ги поттикнуваат граѓаните активно да учествуваат во креирањето и спроведувањето на стратегиите за локален развој, регионалните просторни планови, просторните планови на области со посебна намена, просторните планови на единиците на локалната самоуправа и урбанистичките планови. Тие би можеле да вклучат поставување на развојни цели, идентификување на проекти и нивно усогласување со потребите и аспирациите на заедницата. 
5. [bookmark: _Hlk146824443]Обезбедување информации и севкупна комуникација на локалните власти со јавноста: Иницијативи кои имаат за цел да ја подобрат комуникацијата помеѓу локалната власт и граѓаните. Креирање и спроведување на иновативни, достапни и инклузивни комуникациски канали за да ги држат граѓаните информирани и вклучени во активностите и одлуките на локалната власт.
6. Инклузивно општество:  Иницијативи кои ги промовираат вредностите, односите и институциите кои им овозможуваат на различни групи да учествуваат во општествениот, економскиот, културниот и политичкиот живот врз основа на еднаквост на правата, рамноправност и достоинство. Овие иницијативи може да предложат инклузивни центри во заедницата или друг тип на пристапни објекти за да се задоволат потребите на различни групи, вклучително и на лицата со посебни потреби и ранливото население, како и редизајн на јавните простори (поставување рампи, тактилни патеки и јасни знаци) кои би да ги направиле јавните површини подостапни. 

Успешното спроведување на насоките кои во фокусот ги имаат граѓаните и на предлозите за решенија претпоставува дека постои соработка и комуникација помеѓу локалните власти и граѓанското општество. Од суштинско значење е да се создаде поволна средина која поттикнува отворен дијалог и меѓусебно почитување меѓу засегнатите страни.  Спроведувањето на насоките треба да придонесе за подобрување на локалното владеење  јавната администрација, но и да поттикнат чувство на сопственоста кај заедницата. 

Целната публика ги вклучува:

1. Граѓаните: Насоките првенствено се фокусираат на вклучување на граѓаните. Тие се примарните чинители чии потреби, грижи и аспирации Насоките имаат за цел да ги решат. Активното учество на граѓаните е од суштинско значење за успехот на иницијативата. 
2. Локалните власти: Претставниците на единиците на локалната самоуправа, вклучително и државните службеници, се клучна целна публика. Тие играат централна улога во спроведувањето на решенијата што се фокусираат на граѓаните и во инкорпорирањето на инпутите од граѓаните во процесите на одлучување. 
3. Граѓанското општество: Граѓанските организации, вклучувајќи ги и групите што произлегуваат од заедницата и неформалните групи, се важни партнери во спроведувањето на насоките. Тие можат да помогнат да се мобилизираат граѓаните, да се олеснат партиципативните процеси и да се застапуваат интересите на граѓаните. 
4. Локалните бизниси: Во некои случаи, локалната бизнис заедница исто така може да биде дел од целната публика, особено ако тие се вклучени во јавно-приватно партнерство или значително влијаат врз локалниот развој.
1.4 Клучните концепти што се применуваат во Насоките
Насоките се потпираат на комплетот алатки за пристапот на дизајн размислувањето и контролната листа на целите за одржлив развој, и на тој начин нудат збир на начела на кои треба да се засноваат решенијата за локалните проблеми.

A. Дизајн размислување (Design thinking) е методологија за решавање проблеми и иновации која става акцент на пристапот што се фокусира на човекот во справувањето со сложени предизвици. Дизајн размислување, како методологија за решавање проблеми, поттикнува промена на начинот на размислување од такво што е фокусирано на проблемот, во размислување кое во фокусот ги има луѓето.  Сржта на дизајн размислувањето се врти околу разбирање на потребите и желбите на корисниците, генерирање креативни идеи, креирање на прототипи на решенија и нивно итеративно подобрување врз основа на повратни информации.

Модел на дизајн размислување во облик на двоен дијамант
Процесот вообичаено ги вклучува следниве фази: 
· Покажете емпатија: Првата фаза се однесува на разбирање на проблемот од перспектива на корисниците или засегнатите страни. Оние што применуваат дизајн размислување се вклучуваат во активности за развивање емпатија како што се интервјуа, фокус групи, набљудувања и анкети за потемелно да се запознаат со искуствата, мотивациите и болните точки на корисниците. 
· Дефинирајте: Во оваа фаза, информациите собрани во фазата на „покажување емпатија“ се синтетизираат за јасно да се дефинира проблемот или предизвикот што е во прашање. Тимот изработува приказ на проблемот којшто се фокусира на потребите и аспирациите на корисниците. 
· Креирајте концепти: Фазата на „креирање на концепт“ е фаза на креативна бура на идеи. Оние што применуваат дизајн размислување поттикнуваат слободно нафрлање на идеи и слободно размислување за да се генерира широк спектар на можни решенија без ограничувања. Количеството и разновидноста на идеите се нагласени при евалуацијата во оваа фаза. 
· Креирајте прототип:  Во фазата на „креирање прототип“, тимот изработува верзии од помали размери или претстави на потенцијалните решенија. Овие прототипи можат да бидат физички модели, сториборди, симулации, па дури и сценарија за драматизација. Целта е брзо и евтино да се тестираат идеите за да се види како тие би можеле да функционираат во ситуации од реалниот свет. 
· Тестирајте:  Прототипите потоа се тестираат со вистински корисници или засегнати страни. Се собираат повратни информации, а тимот учи од својата интеракција со прототипите. Овој круг на повратни информации што се повторуваат помага да се подобрат решенијата, да се отфрлат неефикасните и да се идентификуваат најперспективните приоди. 
· Повторувајте: Процесот е цикличен и повторувачки, при што тимот се враќа во претходните фази за да ги усоврши и подобри решенијата врз основа на добиените повратни информации. Повторувањето овозможува континуирано подобрување и прилагодување додека се појавуваат нови сознанија.

Б. 	Прифаќање на приоди што се фокусираат на граѓаните за поддршка на остварувањето на Целите за одржлив развој (ЦОР). Општинската проверка на ЦОР[footnoteRef:4] беше развиена од KDZ, IUFE и Виенскиот еко-социјален форум за да им понуди на градовите и општините практично и со проекти поврзано остварување на 17-те цели за одржлив развој во насока на општинскиот развој. Достапните примероци на контролни листи изработени од КДЗ вклучуваат (ре)дизајн на јавен плоштад, набавка на возило за општинскиот возен парк, планирање на јавна детска градинка. Контролната листа е:  [4:  Повеќе информации се достапни на: https://www.kdz.eu/de/sdg-kommunalcheck ] 

· Заснована на прашања со да/не; 
· Лесна за користење на проектна основа; 
· Овозможува дискусија и размислување и конкретно се осврнува на сите 17 ЦОР; 
· Обезбедува одржлив урбан развој и развој на заедницата.

Методологијата на општинската проверка на ЦОР им нуди на градовите и на општините можност да инвестираат на генерациски, социјално правичен, еколошки и економски одржлив начин заснован на 17-те ЦОР. Користењето на општинската проверка од почетокот на планирањето обезбедува спречување на можни последователни трошоци кај локалните проекти.  

Цел на проверката на ЦОР: 
· Да се вклучат граѓаните 
· Да се развијат проверки за претстојните/планираните општински проекти. 
· Заеднички да се „проверат“ општинските проекти во однос на нивната компатибилност со ЦОР. 
· Искрената комуникација и едноставен јазик се клучни!
2. Насоките  
Следејќи ги насоките, граѓанските организации можат делотворно да ги спроведуваат начелата за дизајн размислување и да ги интегрираат ЦОР во нивните проекти на локално ниво. Овој интегриран приод гарантира дека решенијата ќе бидат фокусирани на човекот, контекстуално релевантни и ќе придонесат за пошироката глобална агенда за одржлив развој.

Чекор 1: Разработка на проблемот и контекстуално разбирање

· Конкретниот проблем што е идентификуван на локално ниво во проектната апликација треба дополнително да се разработи со оглед на предизвиците и приоритетите на заедницата. 
· Разгледајте го проблемот низ објективот на контролната листа на ЦОР за конкретниот проект користејќи ги достапните примери[footnoteRef:5] како инспирација.     [5:  Примерите ќе бидат достапни како Анекс на конечната верзија на Упатството
] 

Кај овој почетен чекор, фокусот е на дополнително разработување на одреден локален проблем или предизвик што бара внимание и е веќе предложен во проектната апликација. Тоа вклучува истражување и собирање податоци за да се разберат предизвиците со кои се соочува заедницата и нивните приоритети. Со испитување на проблемот преку објективот на контролната листа на ЦОР, креирана конкретно за проектот, се разгледуваат пошироките импликации за одржливиот развој, притоа внимавајќи решението да се усогласи со глобалната агенда за позитивни промени. Во исклучителни случаи, и врз основа на соодветно оправдување, локалниот проблем што е идентификуван во проектната апликација може да се промени по почетокот на имплементацијата на проектот.

Чекор 2: Развивање на емпатија и вклученост на засегнатите страни

· Вклучете ги клучните засегнати страни, меѓу кои и граѓаните, претставниците на локалните власти, други граѓански организации или неформални групи и експерти, за да ги разберете нивните гледишта и искуства поврзани со проблемот. 
· Спроведете активности за развивање емпатија, како што се интервјуа, фокус групи и состаноци во заедницата за да добиете потемелни сознанија за потребите, гледиштата и аспирациите на заедницата. 

Овие активности обезбедуваат лице в лице платформа за засегнатите страни да ги изразат своите грижи, потреби и аспирации, поттикнувајќи подлабоко разбирање на потребите на заедницата. Директната работа со засегнатите страни ја зголемува емпатијата и помага да се идентификуваат мотивациите и нереализираните потреби, што овозможува креирање на успешни решенија. Во зависност од контекстот и ресурсите на проектот, активностите за градење емпатија може да вклучуваат, но не се ограничени на: 

а. Интервјуа: Еден на еден  интервјуа со клучните засегнати страни за подлабоко да ги согледате нивните гледишта, искуства и потреби поврзани со локалниот проблем. 
б. Фокус групи: Организирајте дискусии во фокус групи во кои мала група засегнати страни може отворено да ги споделат своите размислувања и да се впуштат во динамичен разговор во врска со проблемот. 
в. Состаноци во заедницата: Организирајте состаноци ширум заедницата или сесии во општината за да обезбедите платформа за граѓаните, претставниците на локалната самоуправа и другите засегнати страни каде ќе ги изразат своите мислења и што е тоа што ги загрижува. 
г. Раскажување приказни: Охрабрете ги засегнатите страни да споделат лични приказни и анегдоти кои фрлаат светлина врз нивните искуства и гледишта поврзани со проблемот. 
д. Стручни работилници: Организирајте работилници со стручни лица од областа за да добиете увид и препораки базирани на нивното знаење и искуство. 
ѓ. Визуелно раскажување приказни: Користете визуелни методи, како што се фотографија или цртеж, за да ги поттикнете засегнатите страни креативно да ги изразат своите гледишта. 
е. Интервјуа со клучни лица што поседуваат информации: Интервјуирајте поединци кои се препознаени во заедницата како влијателни или со познавања за да ги чуете нивните согледувања.

Чекор 3: Дефинирајте го проблемот

· Јасно дефинирајте го проблемот или предизвикот врз основа на сознанијата собрани во фазата на развивање емпатија. 

Надоврзувајќи се на сознанијата добиени од ангажманот на засегнатите страни, проблемот или предизвикот се јасно дефинирани и артикулирани. Овој чекор овозможува дефинирањето на проблемот да е сеопфатно и да одразува што е тоа што ја загрижува целата заедница. Исто така, проблемот треба да се однесува на луѓето на кои тимот се обидува да им помогне и чии потреби се согледани во претходниот чекор. Исто така, не треба да наведуваат технички барања, бидејќи тоа непотребно би го ограничило проектниот тим во истражувањето области што може да обезбедат неочекувана вредност и согледувања за проектот.

Чекор 4: Креирајте концепти и ко-креирајте решенија

· Овозможете работилници за креирање концепти и сесии за бура на идеи со засегнатите страни за да се генерира разновиден опсег на потенцијални решенија. 
· Поттикнете ја соработката и кокреирањето за да се развијат иновативни пристапи кои се осврнуваат на суштинските причини за проблемот. 

Важно начело што треба да се има на ум во текот на фазата на креирање на концепти е да се остават настрана веќе изградените судови. Проектните тимови не треба да се занимаваат со технички детали како што се буџетски ограничувања или изводливост. Наместо тоа, тие треба да применуваат имагинативно и неконвенционално размислување за да развијат иновативни решенија. Во текот на оваа фаза, нема погрешни концепти или предлози. Се организираат работилници за креирање на концепти и сесии за бура на идеи за да се вклучат засегнатите страни во генерирањето потенцијални решенија. Учесниците се охрабруваат да размислуваат креативно и да соработуваат, дозволувајќи им на иновативните пристапи да се осврнат на суштинските причини за идентификуваниот проблем. Ко-креирањето обезбедува засегнатите страни решенијата да ги сметаат за свои, со што се остваруваат поделотворни и поинклузивни резултати.

Чекор 5: Прототип и тестирање[footnoteRef:6] [6:  Чекорот 5 треба да вклучува испорака на еден настан на Локалниот форум на РЈА за да се истестира прототипот на решението и да се соберат повратни информации од засегнатите страни заради подобрување на решението. испорака на еден настан на Локалниот форум на РЈА исто така е предвиден и во Повикот за предлози на WeBER 3 за мали грантови.  ] 


· Изработете прототипи или верзии на предложените решенија од помал размер за тестирање на нивната изводливост и делотворност. 
· Тестирајте ги прототипите со претставници од целните групи и засегнатите страни за да соберете повратни информации и да ги усовршите решенијата. 
Решенијата што се чинат дека се добри, а се генерирани за време на креирањето на концепти се претвораат во прототипи или верзии од мали размери. Прототипот се однесува на опиплива или визуелна претстава на предложеното решение или пристап за решавање на конкретен предизвик или проблем и служи како прелиминарна верзија која им овозможува на засегнатите страни да комуницираат и да дадат повратни информации за предложеното решение, овозможувајќи зачестени подобрувања засновани на согледувања од реалниот свет. Прототипите се користат за тестирање и потврдување на изводливоста, функционалноста и делотворноста на решението. Овие прототипи се тестираат со претставници од целната заедница и од засегнатите страни, што овозможува повратни информации од реалниот свет. Тестирањето дава вредни сознанија за изводливоста, прифатливоста и делотворноста на предложените решенија.

Пример на прототип на решение 

На пример, разгледајте го локалниот проблем на РЈА поврзан со подобрување на механизмите за повратни информации од граѓаните за владините услуги.  Предложеното решение може да вклучува развивање на мобилна апликација којашто е лесна за користење и којашто им овозможува на граѓаните да даваат повратни информации, да пријавуваат проблеми и да го следат статусот на прашањата што ги поставиле. Во овој случај, прототипот може да има облик на: 
· Дигитална симулација:  Направете дигитална симулација или модел на кориснички интерфејс и функционалност на мобилната апликација. Ова може да вклучува интерактивни екрани кои покажуваат како корисниците би навигирале низ апликацијата, би давале повратни информации и би добивале најнови информации. 
· Дијаграм за текот на процесот: Изработите визуелен дијаграм на текови што го опишува процесот чекор-по-чекор за тоа како се собираат повратните информации од граѓаните, како се пренасочуваат до соодветните оддели и како се решаваат.  Ова им помага на засегнатите страни да го разберат работниот тек во задниот дел (backend) на предложеното решение. 
· Прототип на хартија: Изработете прототип на хартија со ниска верност (lo-fi) што ги покажува основните карактеристики на мобилната апликација. На пр., ова може да вклучува рачно нацртани екрани и физички елементи со кои корисниците можат да имаат интеракција, обезбедувајќи им опипливо искуство. 
· Сториборд: Изработите серија сториборд панели кои го илустрираат патот на корисникот кога ја користи мобилната апликација. Секој панел прикажува различни фази на интеракција, помагајќи им на засегнатите страни да визуелизираат како решението ќе се користи во реални сценарија од животот. 

Прототипот потоа ќе биде претставен на засегнатите страни, вклучувајќи ги граѓаните, претставниците на локалната самоуправа и релевантните експерти, за тестирање и повратни информации. Нивниот инпут ќе се користи за да се усоврши дизајнот, употребливоста и функционалноста на решението пред да се премине на целосен развој и примена. Повторливата природа на прототипите гарантира дека конечното решение е добро усогласено со потребите на заедницата и делотворно се осврнува со локалниот проблем.  Не се очекува локалните проекти поддржани преку WeBER 3.0 SGF да го спроведат решението, само да го покажат прототипот.

Чекор 6: Оценете и подобрете

· Анализирајте ги добиените повратни информации во текот на фазата на тестирање за да ги идентификувате силните страни, слабостите и деловите кои треба да се подобрат. 
· Повторете ги и подобрете ги решенијата врз основа на добиените сознанија за да го подобрите нивниот ефект. 

Повратните информации собрани во текот на фазата на тестирање внимателно се анализирани за да се идентификуваат силните страни, слабостите и деловите кои треба да се подобрат во прототипите. Тимот постојано ги усовршува решенијата врз основа на добиените повратни информации, зајакнувајќи го нивното влијание и при тоа внимава тие да бидат добро прилагодени на потребите на заедницата. Финалниот прототип треба да биде подобрена верзија на прототипот што е тестиран во претходниот чекор.  

Чекор 7: Заложби за промовирање и комуникација

· Залагајте се за подигање на свеста за проблемот и презентирајте го решението базирано на прототип.  
· Известете ги засегнатите страни, донаторите и пошироката јавност за напредокот на проектот и успешните приказни. 
Тимот се залага за подигнување на свеста за проблемот и за промовирање на решението.  Во редовната комуникација со засегнатите страни, донаторите и пошироката јавност го споделува напредокот на проектот, успешните приказни и постигнатиот ефект. 

Чекорот 7 е особено значаен за иницијативи кои не обезбедиле соработка со локалните власти на самиот почеток на процесот.  

Можни начини како да се допре до граѓаните: 
· Покана преку лицето за однос со јавност на локалните власти и медиумите обезбедува поширока видливост. 
· Директното праќање на покана по пошта наменета за одредена демографска група значи персонализирана комуникација.  
· Соработката со партнери како што се граѓанските организации, бизнисите, училиштата и здруженијата го проширува опфатот и обезбедува различни гледишта. 
· Мобилни информативни штандови поставени во близина на „локациите на проектот“ им овозможуваат на граѓаните пристап до информации и учество во дискусии.
3. Очекувани резултати и придобивки
Спроведувањето на насоките во чиј фокус се граѓаните заради решавање на локалните проблеми поврзани со РЈА има потенцијал да даде трансформативни резултати кои не само што ги подобруваат непосредните услови, туку придонесуваат и за одржлив развој и инклузивно владеење. Ставајќи ги граѓаните во центарот на процесите на одлучување и решавање проблеми, заедниците стануваат поотпорни, повклучени и поспособни да ја обликуваат сопствената иднина во партнерство со локалните власти и граѓанските организации. 
Давање приоритет на граѓанската вклученост, инклузивноста и соработката, ќе придонесе за: 
· Зголемено граѓанско учество: Пристапот фокусиран на граѓаните поттикнува зголемен ангажман на граѓаните и активно вклучување во процесите на одлучување. Жителите стануваат поинформирани, помоќни и поподготвени да придонесат со своите гледишта и идеи за делотворно решавање на локалните проблеми. 
· Приспособени и контекстуално релевантни решенија: Со разбирање на потребите и аспирациите на заедницата преку емпатични интеракции, генерираните решенија се контекстуално релевантни и приспособени да се справат со специфичните предизвици со кои се соочува локалното население. 
· Подобрена испорака на услуги: Повратните информации од граѓаните и кокреирањето обезбедуваат проектирање на јавни услуги коишто подобро ќе ги задоволат потребите на корисниците. Ова води до подобрена испорака на услуги, одговорност и севкупно задоволство од владините услуги. 
· Транспарентно и одговорно владеење: Насоките фокусирани на граѓаните промовираат транспарентност и одговорност во владеењето. Со вклучување на граѓаните во одлучувањето, локалните власти стануваат поодговорни пред своите гласачи, а процесите на владеење стануваат поотворени и поинклузивни. 
· Инклузивни и правични решенија: Насоките гарантираат дека гласовите на маргинализираните и ранливите групи се слушаат и се земаат во предвид. Ова води до поинклузивни и поправични решенија кои се осврнуваат на потребите на сите сегменти од населението. 
· Зголемена доверба и социјална кохезија: Вклучувањето на граѓаните во заедничкото решавање на проблемите гради доверба меѓу властите и заедницата.  Со тоа што граѓаните гледаат дека нивните инпути се вреднуваат и се вклучени во одлучувањето, се зајакнува и социјалната кохезија и солидарноста во заедницата. 
· Ефикасно и делотворно спроведување на политиките: Вклучувањето на граѓаните во формулирањето и спроведувањето на политиките ја зголемува веројатноста од успешни исходи. Со тоа што граѓаните ги чувствуваат решенијата за свои, се подобрува и придржувањето и соработката. 
· Локални иновации и креативност: Процесот на кокреација ги поттикнува локалните иновации и креативност. Заедниците може да смислат нови приоди кои ги искористуваат локалните ресурси и знаење за делотворно да се справат со предизвиците. 
· Зголемена отпорност: Иницијативите кои во фокусот ги имаат граѓаните често градат отпорност кај заедницата преку работа на ранливоста и промовирање на одговори на локалните предизвици водени од заедницата, како што се подготвеност за справување со катастрофи и адаптацијата на климатските промени. 
· Одржливи партнерства во заедницата: Работејќи преку соработка со граѓанските организации и локалните власти, насоките кои во фокусот ги имаат граѓаните воспоставуваат одржливи партнерства кои можат да се справат со тековните и новите проблеми.

4. Процедурален преглед 

	Докази[footnoteRef:8] [8:  Доказите за секој спроведен чекор треба да бидат доставени од локалната организација до давателот на грантот. Оваа документација е од суштинско значење за транспарентно да се покаже напредокот на проектот.] 


	1
	1) Разработете го проблемот
2) Креирајте и користете контролна листа за ЦОР
	· Разработете го конкретниот локален проблем преку разгледување на предизвиците и приоритетите на заедницата како што е наведено во проектната апликација. 
· Испитајте го проблемот преку контролната листа за ЦОР за конкретниот проект користејќи ги достапните примери од анексот на Насоките како инспирација.
	2 – 3 недели
	· Документот во кој е разработен проблемот доставен преку е-пошта. 
· Контролната листа за конкретниот проект која ги идентификува релевантните ЦОР и цели. 

	2
	3) Вклучување на клучните засегнати страни
4) Спроведување на активности за развивање емпатија
	· Вклучете ги клучните засегнати страни, меѓу кои и граѓаните, претставниците на локалните власти, граѓанските организации или неформалните групи и експерти, за да ги разберете нивните гледишта и искуства поврзани со ова прашање. 
· Спроведете активности за развивање емпатија, како што се интервјуа, фокус групи и состаноци во заедницата за да стекнете потемелни сознанија за потребите, перспективите и аспирациите на заедницата.
	4 – 6 недели
	· Извештаи од активностите за развивање емпатија 
· Листи на учесници  

	3
	5) Дефинирајте го проблемот
	· Јасно дефинирајте го проблемот или предизвикот врз основа на сознанијата собрани во фазата на развивање емпатија.
	1 – 2 недели 
	· Проблемот е поднесен преку е-пошта 

	4
	6) Поддржете работилници за креирање на концепти
7) Поттикнете соработка
	· Организирајте работилници за креирање на концепти и сесии за бура на идеи со засегнатите страни за да генерирате разновиден опсег на потенцијални решенија. 
· Поттикнете соработка и кокреација за да се осмислат иновативни пристапи за решавање на основните причини за идентификуваниот проблем
	2 – 4 недели
	· Извештаи од работилници за креирање на концепти. 
· Листи на учесници. 

	5
	8) Изработка на прототип
9) Тестирајте со заедницата и засегнатите страни
	· Изработите прототипи или верзии на предложените решенија од помал размер за да ја тестирате нивната изводливост и делотворност. 
· Тестирајте ги овие прототипи со претставници од заедницата и засегнатите страни во локалниот форум на РЈА со цел да се соберат повратни информации за подобрување на решенијата.
	4 – 6 недели 
	· Прототипот на решението документиран или поднесен по е-пошта (во зависност од обликот на прототипот). 
· Извештај од фазата на тестирање.
· Извештај од настанот на Локалниот форум за РЈО. 

	6
	10) Анализирајте
11) Повторете ги и подобрете ги решенијата
	· Анализирајте ги добиените повратни информации во текот на фазата на тестирање за да ги идентификувате силните страни, слабостите и деловите кои треба да се подобрат. 
· Повторете ги и подобрете ги решенијата врз основа на добиените сознанија за да го подобрите нивниот ефект.
	3 – 4 недели 
	· Конечен прототип на решението е документиран или поднесен по е-пошта (во зависност од обликот на прототипот). 

	7
	12) Залагајте се
13) Информирајте за напредокот и успехот
	· Залагајте се за подигање на свеста за проблемот и презентирајте го решението базирано на прототипот. 
· Известете ги засегнатите страни, донаторите и пошироката јавност, нагласувајќи ги постигнатите позитивни исходи.
	2 – 3 недели 
	· Извештаи од настани за промовирање на заложбите.
· Листи на учесници 
· Збирка на написи во медиумите  

